
ABSTRAK

Kajian yang dijalankan ini adalah bertujuan untuk mengenalpasti faktor tolakan dan tarikan yang
mempengaruhi keputusan para peniaga yang asalnya berniaga berdekatan dengan Jeti Muara
Tuang untuk berpindah lokasi berniaga akibat penutupan penggunaan Jeti di kawasan tersebut
disebabkan pembukaan Jambatan di Kampung Baru. Di samping itu, kajian ini juga untuk meneliti
impak perpindahan lokasi perniagaan dalam mempengaruhi pendapatan para peniaga di Kampung
Baru, Samarahan, Sarawak. Namun, menjalankan sesebuah perniagaan tidak semudah yang
dijangka malah untuk mendapatkan pelanggan pada permulaannya juga sukar disebabkan kurang
keyakinan pelanggan untuk berhenti membeli. Maka, ianya sedikit sebanyak mampu menjejaskan
pendapatan para peniaga di Kampung Baru tersebut. Bagi pengumpulan maklumat mengenai
kajian ini, pengkaji telah menggunakan 2 kaedah iaitu kaedah kuantitatif dan kualiitatif dengan
menggunakan dua instrumen iaitu borang soal selidik dan soalan temu bual. Oleh itu, seramai 26
orang responden yang terdiri daripada peniaga di Kampung Baru telah menjawab borang soal
selidik yang disediakan. Data — data yang diperolehi daripada responden dianalisis menggunakan
kaedah deskriptif dengan menggunakan perisian SPSS manakala kaedah tematik pula digunakan
bagi analisis kaedah temubual. Hasil kajian mendapati faktor yang mendorong para peniaga untuk
berpindah lokasi berniaga adalah disebabkan oleh beberapa faktor 1aitu lokasi berniaga merupakan
laluan utama jalan raya dan secara tidak langsung dapat meningkatkan bilangan pelanggan serta
jumlah pendapatan para peniaga di kawasan tersebut juga turut meningkat. Dapatan kajian juga
menunjukkan bahawa faktor lokasi yang strategik, bilangan pelanggan yang berkunjung juga
ramai dan sikap seseorang peniaga itu sendiri merupakan faktor yang mendorong mereka membuat
keputusan untuk bertukar lokasi berniaga yang baru demi kelangsungan hidup. Kesimpulannya,
sikap peniaga yang sukakan cabaran, berdikari dan sentiasa bersedia dalam menghadapi masalah

i



dalam perniagaan juga merupkan faktor tolakan dan sangat menyumbang terhadap kejayaan buat
para peniaga di Kampung Baru, Samarahan, Sarawak tersebut untuk terus maju waima pada
asalnya mereka berhadapan dengan isu terpaksa berpindah. Merujuk kepada dapatan kajian dan
perbincangan yang telah dilakukan oleh pengkaji, para peniaga perlulah meningkatkan kemahiran
berniaga yang sedia ada dalam diri mereka dan sentiasa bersedia untuk melakukan transformasi
dari semua aspek yang lebih penting adalah transformasi sikap, minda dan mentaliti. Lantaran itu,
bidang keusahawanan kini juga telah menjadi satu teras yang amat penting dalam pembangunan

ekonomi dan sosial di seluruh dunia.

Kata kunci : Faktor Tolakan dan Tarikan, Impak Perpindahan, Lokasi Berniaga, Keushawanan

ABSTRACT

This study is aimed to identifying the factors of pullback and attraction factors affecting the
decisions of traders who originally traded near the Muara Tuang Jetty to move the business
location due to the closure of the used of Jetty in the area consequence to the opening of the
Bridge in Kampung Baru. Other than that, this study also to examine the impact of business
relocation in influencing the income of the dealers in Kampung Baru, Samarahan, Sarawak.
However, running a business is not as easy as expected especially to get customers at the beginning
and it is also difficult due to lack of customer confidence to stop buying. Hence, it will somehow
affect the income of the traders in Kampung Baru. For the collection of information about this
study, the researcher used 2 methods which are quantitative and qualitative methods by using two
instruments that are questionnaires and interview questions. A total of 26 respondents from
Kampung Baru had responded to the questionnaire provided. The data obtained from the
respondents were analyzed using descriptive method using SPSS software while thematic method
was used for interview method analysis. The findings suggest that the factors that encourage
traders to change their business locations are due to several factors which are that location is the
main route of the road and indirectly can increases the number of customers and the total income
of traders in the area also increases. The findings also show that strategic location factor, the
number of customers visiting and the attitude of a trader themselves is a factors that encourages
them to make a decision to exchange new business locations for survival. In conclusion,
entrepreneurial attitude who loves the challenge, self-reliance and always ready to face problems
in business are also a repulsive factors and contributes greatly to the success of the traders in
Kampung Baru, Samarahan, Sarawak to continue their development as they were faced with the

issue being forced to move. Referring to research findings and discussions conducted by




researchers, merchants need to enhance their existing business skills and always ready to make

the transformation of all the more important aspects of the transformation in spite of attitude, mind

and mentality.

Keywords: Pullback Factor and Attraction Factor, Impact of Transfer, Location of Business,

Entrepreneurship

Bab 1
Pengenalan
1.1  Latar Belakang Kajian

Perpindahan lokasi perniagaan merupakan satu isu yang melibatkan beberapa pihak yang
mempengaruhi implikasi terhadap para peniaga serta pelanggannya itu sendiri. Menurut Clark et
al. (1997) menjelaskan bahawa terdapat tiga prinsip utama dalam kajian aktiviti yang dominan
berkaitan dengan perniagaan adalah lebih tertumpu terhadap skop geografi yang berpautan dengan
aspek ekonomi. Pertama adalah dengan membangunkan dan memahami pola ruangan aktiviti
perniagaan itu sendiri di mana pada skala makro, ia menekankan tentang taburan jualan di
sesebuah kawasan dan hubungannya dengan tingkah laku pengguna serta perniaga itu sendiri
manakala pada skala mikro pula, ia menekankan susunan kedai di sesebuah lokasi dan
hubungannya dengan pergerakan pengguna.

Bagi prinsip yang kedua, ia menekankan mengenai pembangunan data dan teknik analisis
lokasi dan penilaiannya. Dalam hal ini, tiga pencapaian utama telah dicapai iaitu
membangunkan pengelasan berasaskan geodemografi, pembaikan terhadap model interaksi
ruangan dan pembangunan sistem maklumat geografi (GIS).

Prinsip ketiga adalah perancangan guna tanah dan isu-isu yang berkaitan dengan polisi
awam di sekitar lokasi aktiviti jualan. Analisis ruangan menekankan kesesuaian kepelbagaian
fenomena atau kumpulan fenomena dari aspek lokasi dan taburan, dan kepelbagaian fenomena
ini adalah berbeza mengikut tempat dan kawasan (Holt-Jensen, 2009). Antara aspek yang penting
dalam analisis ruangan adalah jarak, bentuk, arah dan kedudukan (Pattison, 1990) yang sedikit
sebanyak mempengaruhi bilangan pelanggan yang memberi impak terhadap jumlah pendapatan

para peniaga terbabit.




Di Malaysia, aktiviti perniagaan bazaar adalah bahagian sektor tidak formal ekonomi yang
diusahakan secara kecil-kecilan. Oleh itu, aspek kelangsungan perniagaan kecil-kecilan adalah
suatu isu yang kritikal untuk dikaji kerana ianya menentukan kelestarian komuniti peniaga
berkenaan. Bidang perniagaan merupakan salah satu aktiviti ekonomi penting yang menjana
ekonomi individu, komuniti mahupun negara (Greenfield & Strickon, 1981, Loukaitou-Sideris,
2000, Romer-Paakkanen, 2002, Khan & Hyder, 2006). Perniagaan dilihat sebagai satu usaha
yang mampu meningkatkan pendapatan individu dan keluarga.

Namun, menjalankan perniagaan lazimnya penuh dengan pelbagai cabaran terutamanya
apabila tapak perniagaan tersebut berpotensi untuk dipindahkan ke lokasi baru. Maka, cabaran
utama yang akan dihadapi oleh para peniaga tersebut adalah untuk melangsungkan bekalan
modal khususnya dari segi kewangan, masa, tenaga dan fikiran. Peniaga perlu menggandakan
usaha untuk mampu bertahan selama mungkin. Banyak kajian terdahulu yang melaporkan tentang
kegagalan dan ketaklangsungan perniagaan berpunca daripada masalah kekurangan modal dan
akibat perpindahan lokasi perniagaan (Nurulhuda & Ramlee, 2009, Humam et al., 1992,
Montgomery, Johnson, & Faisal, 2005). Di samping itu, terdapat juga yang kurang bermotivasi
selepas berpindah lokasi berniaga dan tidak mendapat pengiktirafan (Muhamad Asri & Zaimah,
2012). Cabaran lain termasuklah tahap pendidikan yang rendah (Muhamad Asri & Zaimah,
2012, Shonesy & Gulbro, 1998; Lussier & Pfeifer, 2001) dan masalah kurang berinovasi dan ciri-
ciri peniaga yang negatif (Shonesy & Gulbro, 1998). Oleh itu, kajian ini dijalankan untuk
mengetahui lebih lanjut mengenai permasalahan yang sering dihadapi oleh para peniaga
terutamanya apabila berhadapan kes terpaksa berpindah lokasi perniagaan di Kampung Baru yang
sedikit sebanyak mempengaruhi perniagaannya itu yang acapkali dipandang remeh oleh

sesetengah pthak.




1.2 Permasalahan Kajian

Menjalankan sesebuah perniagaan tidak semudah yang dijangka. Menurut Alstete
(2002), majoriti para peniaga banyak berhadapan dengan rintangan yang tidak diduga apabila
memulakan dan menjalankan perniagaan mereka. Namun, rintangan tersebut bukan hal utama
untuk mematahkan semangat mereka dalam mencapai visi dan misi perniagaan yang
diusahakan. Dari aspek penglibatan penduduk setempat dalam bermasyarakat terhadap

perniagaan, didapati kebanyakan peniaga tidak mempunyai pengalaman untuk memulakan

perniagaan (Clouse 1990).

Sementelahan itu, berdasarkan kajian Klapper (2004), alasan sesetengah komuniti untuk
tidak menyertai bidang keusahawanan yang berpotensi bertukar-tukar lokasi adalah kerana
mereka beranggapan bahawa bidang perniagaan seperti itu adalah terlulu berisiko disebabkan
mereka sukar untuk memperkembangkan perniagaanya tersebut. Hal ini menyebabkan mereka
khuatir bahawa mereka terpaksa berhadapan dengan kerugiaan terutamanya apabila berhadapan
dengan kes perpindahan lokasi perniagaan disebabkan ketiadaan kemahiran dalam menangani
cabaran secara rasionalnya. Rentetan dari itu, kebarangkalian untuk mendapatkan bilangan

pelanggan atau jumlah pendapatan yang tinggi sukar diperolehi pada permulaan perpindahan
lokasi niaga tersebut sekiranya mereka tidak melakukan sebarang tindakan atau usaha untuk
meningkatkan hasil jualannya.

Dengan kata lain, perniagaan di Kampung Baru, Samarahan ini juga tidak terkecuali untuk
berhadapan dengan isu yang hakikatnya rata-rata para peniaga sama ada di semenanjung mahupun
di Borneo waima di luar negara juga akan menghadapi cabaran atau isu yang sama apabila
berhadapan dengan perpindahan lokasi perniagaan. Hal ini demikian disebabkan oleh faktor modal

yang dikeluarkan pada permulaan pernigaan akan sedikit terjejas apabila berpindah. Di samping




itu, untuk mendapatkan pelanggan pada permulaannya juga sukar disebabkan kurang keyakinan
pelanggan untuk berhenti membeli. Maka, ianya sedikit sebanyak menjejaskan pendapatan para
peniaga di Kampung Baru tersebut. Selari dari itu, faktor motivasi dalam diri para peniaga itu juga

akan mulai menurun dan tanpa disedari juga akan menjejaskan prestasi perniagaanya itu sendiri.

1.3 Persoalan Kajian

i. Bagaimanakah faktor yang diperoleh mempengaruhi keputusan para perniaga untuk
meneruskan aktiviti perniagaannya di lokasi yang baru?
ii. Adakah perpindahan lokasi berniaga memberi kesan terhadap jumlah pendapatan

diperolehi para peniaga?

1.4 Matlamat Dan Objektif Kajian

Matlamat utama kajian ini adalah untuk mengkaji sejauh mana faktor ruangan terutamanya
pendapatan mempengaruhi para perniaga untuk membuat keputusan berpindah lokasi perniagaan.
Untuk mencapai matlamat tersebut beberapa objektif telah digariskan iaitu:-

i. Untuk mengenalpasti faktor tolakan dan tarikan yang mempengaruhi keputusan para peniaga
untuk berpindah lokasi berniaga.

ii. Untuk meneliti impak perpindahan lokasi perniagaan dalam mempengaruhi pendapatan para

peniaga.

1.5 Skop Kajian

Skop adalah sangat penting dalam satu-satu kajian sebagai pemandu kepada kajian
supaya tidak melebihi had. Kajian yang akan dijalankan akan tertumpu kepada matlamat dan

objektif yang telah digariskan di atas tadi. Beberapa aspek yang menjadi skop kajian ini

adalah:-

1. Kajian ini melibatkan responden yang berniaga di Kg Baru atau di Kota Samarahan.
Hal ini bertujuan untuk mendapatkan maklumat yang lebih mendalam kerana mereka
sendiri rata-ratanya berhadapan dengan isu yang ingin dikaji.

ii. Kajian ini akan melihat bagaimana kedua-dua faktor iaitu ruangan dan bukan

ruangan menentukan kumpulan peniaga membuat pilihan untuk bertukar lokasi serta

secara tidak langsung terpaksa meningkatkan strategi untuk memperkembangkan

jualan agar tidak menjejaskan pendapatan sedia ada waima bertukar lokasi yang baru.
1.6 Signifikasi Kajian

Kajian yang dijalankan adalah untuk mendapati aspek keselesaan, jarak dan masa jualan
dan juga bilangan pelanggan sebagai pendorong peniaga membuat keputusan untuk berpindah
lokasi berniaga. Hal ini demikian kerana kesemua aspek yang dinyatakan tersebut adalah faktor
yang paling penting untuk dititikberatkan dalam urusan niaga ini. Sekiranya ia tidak dipandang
serius, maka tidak hairan sekiranya berlaku masalah kerugian dan sebagainya.

Selain itu, kajian ini untuk mengetahui Kkepentingan setiap pemboleh ubah dalam
mempengaruhi kumpulan peniaga membuat keputusan memilih atau tidak memilih berpindah
lokasi berniaga yang baru. Lantaran itu, pemboleh ubah tersebut adalah sebagai indikator terhadap
pengkaji dalam menganalisa faktor tolakan dan faktor tarikan yang menjadi dorongan kepada para

peniaga untuk berpindah lokasi berniaga dari Muara Tuang ke kawasan kajian.



Bab 2
Kajian Literatur
2.1 Pengenalan
Bab ini akan mengemukakan teori-teori dan menyorot kembali kajian lepas yang berkaitan
dengan aspek kajian yang dijalankan. Di dalam bab ini, pengkaji telah menggunakan pelbagai
bahan rujukan sebagai panduan seperti jurnal, buku, tesis, bahan media massa dan bahan bercetak

lain. Bahan-bahan tersebut digunakan untuk membantu pengkaji supaya memahami kajian yang

dijalankan dengan lebih mendalam.

2.2 Konsep dan Teori dalam konteks Keusahawanan

Perkataan ‘entrepreneur’ adalah dalam bahasa Inggeris berasal daripada bahasa
Peranchis ‘entreprendre’ yang bermaksud memikul atau mencuba manakala dalam bahasa
Malaysia istilah usahawan sebenarnya berasal dari perkataan ‘usaha’. Menurut kamus dewan edisi
ke-4, usaha ialah daya upaya termasuk ikthiar, kegiatan, perbuatan dan lain-lain hal untuk
melaksanakan atau menyempurnakan sesuatu pekerjaan.Terdapat pelbagai definisi yang telah
diberikan ke atas usahawan dan keusahawanan. Schumpeter (1934) dan Dollinger (1995)
mendefinisikan keusahawanan sebagai syarikat yang melaksanakan kombinasi baru bagi
pembangunan produk dan perkhidmatan baru, sumber baru untuk bahan mentah, kaedah baru
pengeluaran, pasaran baru dan organisasi berbentuk baru. Manakala Cole (1969) mendefinisikan
keusahawanan sebagai aktiviti yang mendatangkan manfaat melalui pembangunan perniagaan
yang berorientasikan keuntungan.

Di samping itu, Kuratko & Hodgetts (1992) telah menyatakan dengan jelas apa yang

dimaksudkan dengan usahawan. Mereka menyatakan bahawa ‘‘entrepreneur is one who



undertakes to organize, manage and assume the risks of busness”. Selain daripada itu, Dollinger
(1995) pula menyatakan bahawa kewujudan usahawan bukanlah satu fenomena yang baru kerana
usahawan telah pun muncul dan wujud di sepanjang perjalanan sejarah, tetapi konsep dan
pelaksanaanya pada masa lalu dan sekarang adalah berbeza dari segi penciptaan dan penerokaan.
Manakala Kirzner (1979) pula telah mendefinisikan usahawan sebagai individu yang sentiasa
berwaspada ke atas peluang-peluang perniagaan yang orang lain tidak menyedarinya kerana
usahawan akan mengambil tindakan secara imaginative, kreatif dan inovatif. Selanjutnya beliau
menyatakan:
“Entrepreneur is more than a just a risk-taker and innovator. He or she is theone who sees the
future that no one else has seen and. If this perception is correct, bring about a reordering of
resources to produce greater consumer satisfaction and technological efficiency”.
Kirzner (1979)

Seterusnya, Stevenson, Roberts & Grousbeck (1989) telah memberi definisi yang lebih
berani dengan menyatakan keusahawanan sebagai kesediaan individu untuk merebut peluang
tanpa mengambil kira sumber semasa yang ada. Hasil daripada pelbagai definisi yang telah
diberikan menjurus Dollinger (1995) untuk mendefinisikan keusahawanan sebagai pembentukan
ekonomi yang inovatif bagi tujuan keuntungan atau perkembangan serta kesediaan untuk
berhadapan dengan risiko dan ketidak pastiaan. Definisi-definisi yang telah diberikan di atas
mendapati keusahawanan mempunyai kaitan rapat dengan usaha-usaha pembentukan, perubahan
dan pembangunan bagi mewujudkan kombinasi baru dalam melaksanakan yang berkaitan
dengannya.

Daripada keterangan di atas dapatlah difahami bahawa setiap individu mempunyai peluang

untuk menjadi usahawan. Hal ini dapat membezakan antara usahawan dengan bukan usahawan



adalah dengan melihat aspek kesediaan mereka untuk menggabungkan kreativiti, inovasi,

pengambilan risiko dengan kesungguhan dalam mengusahakan sesuatu.

2.2.1 Konsep Keusahawanan Daripada Perspektif Ekonomi

Teori awal menyentuh soal- soal fungsi dan peranan usahawan dalam pembangunan
ekonomi. Hal ini demikian kerana sebahagian konsep keusahawanan ini telah diperkenalkan oleh
ahli- ahli ekonomi seperti Richard Cantillon,, Adam Smith, Joseph Schumpeter dan lain- lain yang
menyentuh tentang keusahawanan dan kesannya terhadap pembangunan ekonomi masyarakat.

Antara ahli ekonomi yang banyak memberi sumbangan dalam bidang keusahawanan ialah
Joseph Schumpeter (1934) yang melihat keusahawanan sebagai kuasa kemusnahan yang kreatif.
Model yang dibawa oleh Schumpeter melihat inovasi sebagai teras kepada kegiatan keusahawanan
apabila inovasi ini dilaksanakan oleh individu yang bergelar usahawan. Menurut Schumpeter
(1934), kegiatan keusahawanan merangkumi semua kegiatan atau usaha yang membawa kepada
satu bentuk pembaharuan termasukalah kepada proses teknologi baharu atau produk baharu.
Contohnya, ciptaan wireless oleh Marconi (1948) yang telah menjadi industri perhubungan satu
revolusi dan meningkatkan kegiatan ekonomi secara keseluruhannya. Di samping itu, Schumpeter
(1934) juga turut membincangkan soal keseimbangan (equilibrium) apabila beliau menimbulkan
persoalan ‘siapakah dan apakah’ dan bukanriya ‘mengapakah’ yang menyebabkan
ketidakseimbangan berlaku dalam ekonomi. Beliau mengaitkan keadaan ini dengan tindakan
usahawan melalui daya inovasi dan kretivitinya serta berpendapat usahawanlah yang membawa

perubahan kepada pembangunan ekonomi dalam sesebuah negara.

Selain itu, Kirzner (1979) telah menghubungkan keusahawanan dengan aspek

ketidaktentuan apabila beliau cuba menerangkan elemen keuntungan yang terdapat dalam kegiatan



